
Konsum

In de Gschäfta stapelt sichs Zeig, es gibt ois für billigs Goid, 
des meiste is a Graffe, was eh ned lang her hoit.

Man nimmt grod ois a paar moi her, dann haut mas naus, 
was richten is von gestern, heit tauscht ma aus! 

Uns gehts doch einfach sauba zguad, es gibt ois im Überfluss 
Mir drahn uns um uns soiber rum und kauffan uns dick und dumm 

Es lebe der Konsum!

Mir essen olle greislichs Zeig, gmacht in da Fabrik, 
schee behandelt mit Chemie, dann griang mas gar ned mit.

D'viecha hoit ma unter aller Sau, do schaut koana hi, 
voi mit Antibiotika, des ess ma schee brav mit 

Uns gehts doch einfach sauba zguad, es gibt ois im Überfluss 
Mir drahn uns um uns soiber rum und kauffan uns dick und dumm 

Mir essen,  mir kauffan,  mir konsumieren, mir sauffan 
nehman Pillen gegan Schmerz, gibts denn nix gegan Kommerz?

In de Gschäfta stapelt sichs Zeig, es gibt ois für billigs Goid, 
des meiste is a Graffe, was eh ned lang her hoit  

De da oben wern immer reicher, mir fressen ma uns krank 
warum mach ma des no mit? I dad song, es glangt!

Uns gehts doch einfach sauba zguad, es gibt ois im Überfluss 
Mir drahn uns um uns soiber rum und kauffan uns dick und dumm 

Es lebe der Konsum!


